Belasting en afdanking
Jy staar 'n terugslag in jou loopbaan in die gesig en kan dalk afgedank word.  Om jou ondersteuning te bied, beantwoord ons die vrae oor hoe afdanking jou belastingsake kan beïnvloed.
Hoe kan ek voordeel trek?
Wanneer jy afgedank word, kan jou werkgewer jou 'n enkelbedrag uitbetaal vir die beëindiging van jou dienste en hierdie enkelbedrag kan kwalifiseer as 'n diensbeëindigingsvoordeel. Vanaf 1 Maart 2011, is spesiale belastingkoerse geïmplementeer, op diensbeëindigingsvoordele van toepassing, waar die eerste R315 000 van die diensbeëindigingsvoordeel nie aan belasting onderhewig was nie. Vanaf 1 Maart 2014, is die eerste R500 000 nie aan belasting onderhewig nie. Die R315 000 en R500 000, welke ook al van toepassing is, kan egter verminder word na aanleiding van verskeie uittreefondsenkelbedragvoordele of diensbeëindigingsvoordele wat in die verlede ontvang is.  
Top wenk: Verlofgeld en pro rata bonusse wat op die tyd van diensbeëindiging betaal word, vorm nie deel van 'n diensbeëindigingsvoordeel nie en is onderhewig aan belasting teen normale koerse soos van toepassing op individue.
Vir wie is dit?
Om te kwalifiseer vir die spesiale belastingkoerse wat op diensbeëindigingsvoordele, na aanleiding van afdanking, van toepassing is, moes jou werkgewer 'n enkelbedrag aan jou uitbetaal het na aanleiding van jou indienshouding, onder andere, wat beëindig of verlore is. 
Bykomend tot die bogenoemde, sal jy ook slegs vir die belastingaansporing kwalifiseer indien: 
· jy die ouderdom van 55 bereik het teen die tyd van jou afgedanking; of
· jou afdanking of verlies van indienshouding as gevolg daarvan is dat jy permanent nie meer in staat is om te werk nie as gevolg van, byvoorbeeld, siekte, ongeluk of besering. 
· jou werk beëindig is as gevolg van jou werkgewer wat bedrywighede gestaak het (of beplan om dit te staak) of as gevolg van jou werkgewer wat 'n algemene vermindering in personeel begin het.
· Jy sal nie vir die belastingtoegewing ten opsigte van diensbeëindigingsvoordele kwalifiseer indien jy ten tyde van afdanking meer as 5% van die uitgereikte aandele of ledebelange in die maatskappy, wat die diensbeëindigingsvoordeel aan jou betaal, hou nie. 
Hoe verklaar ek die enkelbedrag betaling?
Jou werkgewer moet 'n aansoek vir belastingaanwysing by SARS indien voor die enkelbedrag aan jou uitbetaal word. Jou werkgewer sal vir 'n belastingaanwysing aansoek doen deur 'n IRP3(a)-vorm te voltooi en aan SARS te stuur.  Met ontvangs van hierdie vorm, sal SARS die korrekte bedrag werknemersbelasting uitwerk wat jou werkgewer moet terughou op die diensbeëindigingsvoordeel en jy sal daardie voordeel netto van belasting van jou werkgewer ontvang. 
Jou werkgewer sal 'n IRP5-belastingsertifikaat aan jou uitreik wat die bruto bedrag van die voordeel en die werknemersbelasting wat afgetrek is, aandui. Jy sal dit moet verklaar in jou jaarlikse inkomstebelastingopgawe.
